
2020 жылдың қорытындысы бойынша отырысы туралы ақпараттық хабарлама, Нұр-Сұлтан 
қ., 2020 жылғы 21 желтоқсан

«Жаршының» архивтік беттері 
Е.Н. НҰРҒАЛИЕВА Еңбек заңнамасын жетілдіру мәселелері (ҚР ЗИ Жаршысы №1(25)-

2012 ж. – 61-65 бб.)

ҚАЗАҚСТАНДА СЫБАЙЛАС ЖЕМҚОРЛЫҚҚА ҚАРСЫ 
ІС-ҚИМЫЛ ТИІМДІЛІГІНІҢ (ТИІМСІЗДІГІНІҢ) 

ПРОБЛЕМАЛЫҚ АСПЕКТІЛЕРІ (салалық заңнаманы талдау)

Құқықтық мониторинг орталығының аға ғылыми қызметкері, 
Қазақстан Республикасы, Нұр-Сұлтан қ.; e-mail: bektenov.a@zqai.kz

Олжас Сүйіндікұлы Қарақожаев
Қазақстан Республикасы Заңнама және құқықтық ақпарат институтының
Құқықтық мониторинг орталығының жетекші ғылыми қызметкері, құқық магистрі, 
Қазақстан Республикасы, Нұр-Сұлтан қ.; e-mail: qaraqojaev.o@zqai.kz

Түйін сөздер: сыбайлас жемқорлыққа қарсы іс-қимыл; тиімділік; сыбайлас жемқорлыққа 
қарсы заңнама; халықаралық тәжірибе; заңнаманы жетілдіру.

Аннотация. Осы мақалада 2015 жылғы 18 қарашада қабылданған «Сыбайлас жемқор-
лыққа қарсы іс-қимыл туралы» Қазақстан Республикасының Заңына талдау егжей-тегжейлі 
іске асырылды және оның жекелеген ережелері қазіргі уақытта тиімсіз заңдық сипатқа ие 
екенін атап өткен жөн.

Сыбайлас жемқорлыққа қарсы салалық заңнаманы қараудың бүгінгі таңдағы тәжірибесін 
талдау тергеу-прокурорлық және сот практикасындағы жекелеген құқықтық қабықшалар-
дың тиімділігі соңғысын (нысанын) жетілдіру үшін елеулі резервке ие екендігін куәландыра-
ды, сондықтан қолданыстағы (осы салада) заңнамаға тиісті өзгерістер мен толықтырулар 
енгізуді талап етеді.

Жоғарыда баяндалғанды ескере отырып, осы шағын зерттеуде талдау объектісі «Сы-
байлас жемқорлыққа қарсы іс-қимыл туралы» Қазақстан Республикасының Заңы болып та-
былады. Өз кезегінде, зерттелетін Заңның 5 жылдық қызмет ету мерзімі жүргізіліп жатқан 
жұмыс туралы жеткілікті дәлелденген практикалық және ғылыми тұжырымдар жасауға 
және осы талдау арқылы Қазақстанда норма шығаруды күшейтуге мүмкіндік береді.

Қолданыстағы халықаралық және ұлттық заңнаманы, заң және арнайы әдебиетті, 
құқық қорғау саласындағы құқық қолдану практикасын қабылдаудың нәтижелілігі үшін «тал-
дау» толассыз әдіспен: 1. Зерттеліп отырған саладағы Қазақстан аумағында қалыптасқан 
сыбайлас жемқорлыққа қарсы заңнаманы талдаумен; 2. Қазақстан Республикасының 2015 
жылғы 18 қарашадағы № 410-V «Сыбайлас жемқорлыққа қарсы іс-қимыл туралы» Заңының 
жекелеген кемшіліктерін айқындаумен; 3. Ұлттық заңнаманы жетілдіру бойынша нақты 
ұсыныстармен сүйемелденетін болады.

Ключевые слова: противодействие коррупции; эффективность; антикоррупционное за-
конодательство; международный опыт; совершенствование законодательства.

Аннотация. В данной статье предметно реализован анализ Закона Республики Казахстан 
«О противодействии коррупции», который был принят 18 ноября 2015 года и, надо отметить, 
отдельные положения которого, в настоящее время, имеют неэффективную юридическую при-
роду.

Анализ имеющегося на сегодня опыта рассмотрения отраслевого антикоррупционного за-
конодательства свидетельствует о том, что эффективность отдельных правовых оболочек 
в следственно-прокурорской и судебной практике имеет существенный резерв для совершен-
ствования последней (формы), а потому требуют внесения соответствующих изменений и до-
полнений в действующее (в этой области) законодательство. 

Учитывая вышеизложенное, объектом анализа в данном мини-исследовании выступает За-
кон Республики Казахстан «О противодействии коррупции». В свою очередь, 5-ти летний срок 
существования исследуемого Закона позволяет сделать достаточно аргументированные прак-
тические и научные выводы о проводимой работе и усилить нормотворчество в Казахстане 
посредством данного анализа.

Для результативности восприятия большого пласта действующего международного и 
национального законодательства, юридической и специальной литературы, правопримени-
тельной практики в правоохранительной области, «аналитика» сквозным методом будет со-
провождаться: 1. Анализом сложившегося на территории Казахстана антикоррупционного 
законодательства в исследуемой сфере; 2. Выявлением отдельных недостатков действующего 
Закона Республики Казахстан от 18 ноября 2015 года № 410-V «О противодействии коррупции»; 
3. Конкретными предложениями по совершенствованию национального законодательства.

Abstract. This article provides a detailed analysis of the Law of the Republic of Kazakhstan «On 
combating corruption», which was adopted on November 18, 2015 and, it should be noted, certain 
provisions of which are currently ineffective in legal nature.

An analysis of the current experience in reviewing industry-specific anti-corruption legislation 
shows that the effectiveness of certain legal frameworks in investigative, prosecutorial and judicial 
practice has a significant reserve for improving the latter (form), and therefore require appropriate 
changes and additions to the current (in this area) legislation. 

Given the above, the object of analysis in this mini-study is the Law of the Republic of Kazakhstan 
«on combating corruption». In turn, the 5-year period of existence of the Law under study allows us to 
draw sufficiently reasoned practical and scientific conclusions about the work being carried out and 
strengthen rule-making in Kazakhstan through this analysis.

For effective perception of a large layer of current international and national legislation, legal 
and specialized literature, law enforcement practice in the law enforcement field, «Analytics» will be 
accompanied by a cross-cutting method: 1. Analysis of the existing anti-corruption legislation in the 
area under study in Kazakhstan; 2. Identification of certain shortcomings of the current Law of the 
Republic of Kazakhstan dated November 18, 2015 No. 410-V «on combating corruption»; 3. Specific 
proposals for improving national legislation.

Сыбайлас жемқорлыққа қарсы іс-қимылды 
әлемнің барлығы дерлік елдері жүргізеді. Осы 
мәселеде табысқа қол жеткізгендер әлемнің 
экономикалық дамыған елдерінің (Сингапур, 
Жаңа Зеландия, Финляндия, Дания, Швеция, 
Қытайдың әкімшілік ауданы, Гонконг және 
т.б.) тізімінде көш бастап тұр. 

19.08.2020 жылғы сыбайлас жемқор-
лыққа қарсы күрес мәселелері жөнінде кеңе-
сте Мемлекет Басшысы Қасым-Жомарт Тоқа-
ев «қоғамда сыбайлас жемқорлыққа «мүлдем 
төзбеушілікті» қалыптастыру үшін үнемі 
мақсатты идеологиялық жұмыстар жүргізілуі 
тиіс» деп атап өтті. Оның айтуынша, сыбайлас 
жемқорлыққа қарсы қызметке барлық бағыт-
тар бойынша жаңа серпін беру қажет1.

Қазақстан Республикасының Президенті 
- Елбасы Н.Ә. Назарбаевтың 2012 жылғы 
14 желтоқсандағы «Қазақстан-2050» Страте-
гиясы: қалыптасқан мемлекеттің жаңа саяси 
бағыты атты Қазақстан халқына Жолдауында 
басымдықтардың бірі мемлекеттілікті одан 
әрі нығайту және қазақстандық демократия-
ны дамыту болып белгіленген. Атап айтқанда, 
Стратегияда «мемлекет пен қоғам сыбайлас 
жемқорлыққа қарсы біртұтас майдан болуы 
тиіс. Сыбайлас жемқорлық-жай ғана құқық 
бұзушылық емес. Ол мемлекеттің тиімділігі-
не деген сенімге нұқсан келтіреді және ұлт-
тық қауіпсіздікке тікелей қатер болып та-
былады. Біз сыбайлас жемқорлыққа қарсы 
күресті, оның ішінде сыбайлас жемқорлыққа 
қарсы заңнаманы жетілдіру арқылы, түпкілік-
ті мақсатымызға – сыбайлас жемқорлықты 
құбылыс ретінде жоюға қол жеткізу үшін 
күрт күшейтуіміз керек» - деп атап өтілген.

Қазақстан Республикасы Президентінің 
2014 жылғы 26 желтоқсандағы №986 Жар-
лығымен бекітілген Қазақстан Республикасы-
ның 2015-2025 жылдарға арналған сыбайлас 
жемқорлыққа қарсы стратегиясында шешуді 
талап ететін проблемалар, сыбайлас жемқор-
лық көріністеріне ықпал ететін негізгі фактор-
лар айқындалған.

Қазақстан үшін 2025 жылға қарай құқық 
бұзушылықтарға төзімділіктен – «мүлдем төз-
беушілікке», әсіресе сыбайлас жемқорлық әре-
кеттерге, азаматтардың құқықтық мәдениеті 
мен құқықтық санасын арттыруға көшу қағи-
датты өзгерістер болады.

Бұл бөлікте талданатын Заң мемлекеттің 
стратегиялық мақсаттарына және Қазақстан 
Республикасының аралас салалық заңнамала-
рының негізгі ережелеріне сәйкес келеді деп 
айтуға болады.

Сонымен қатар, қолданыстағы заңнаманы 
қолданудың әртүрлі тәжірибесін қалыптасты-
руға ықпал ететін ескірген заң нормаларын 
анықтау тұрғысынан заңды талдау.

Заңның ескірген нормаларының болуына 
қатысты

1.	 Мәселен, Заңның 1-бабының 10) тар-
мақшасында «сыбайлас жемқорлыққа қарсы 
іс-қимыл жөніндегі уәкілетті орган», өз өкілет-
тіктері шегінде Қазақстан Республикасында 
сыбайлас жемқорлыққа қарсы саясатты іске 
асыру және сыбайлас жемқорлыққа қарсы 
іс-қимыл саласын үйлестіру жөніндегі функ-
цияларды жүзеге асыратын мемлекеттік қыз-
мет істері және сыбайлас жемқорлыққа қарсы 
іс-қимыл саласындағы орталық атқарушы ор-
ган, оның ведомствосы, аумақтық бөлімшелері 
ұғымына анықтама берілген.

Заңның 19-бабының 1-тармағына сәйкес 
Сыбайлас жемқорлыққа қарсы қызмет – сы-
байлас жемқорлыққа қарсы іс-қимыл жөнін-
дегі уәкілетті органның сыбайлас жемқорлық 
қылмыстардың алдын алуға, анықтауға, жолын 
кесуге, ашуға және тергеп-тексеруге бағыт-
талған қызметті жүзеге асыратын жедел-тергеу 
бөлімшелері.

Заңның 21-бабы сыбайлас жемқорлыққа 
қарсы іс-қимыл жөніндегі уәкілетті органның 
(1-тармақ) және сыбайлас жемқорлыққа қарсы 
қызметтің (2-тармақ) өкілеттіктерін айқындайды.

Сонымен қатар, «Мемлекеттік басқару 
жүйесін жетілдіру жөніндегі шаралар туралы» 
Қазақстан Республикасы Президентінің 2019 
жылғы 13 маусымдағы № 12 Жарлығымен Сы-
байлас жемқорлыққа қарсы қызмет (Қазақстан 
Республикасы Мемлекеттік қызмет істері 
агенттігінің Сыбайлас жемқорлыққа қарсы 
іс-қимыл ұлттық бюросы) Қазақстан Республи-
касы Мемлекеттік қызмет істері және сыбайлас 
жемқорлыққа қарсы іс-қимыл агенттігінің ве-
домствосынан Қазақстан Республикасының 
Президентіне тікелей бағынатын және есеп бе-
ретін дербес құқық қорғау органы (Қазақстан 
Республикасы Сыбайлас жемқорлыққа қарсы 
іс-қимыл агенттігі) болып қайта құрылды2. 

Қазақстан Республикасы Президентінің 
2019 жылғы 22 шілдедегі № 74 Жарлығымен 
Қазақстан Республикасының Сыбайлас 
жемқорлыққа қарсы іс-қимыл агенттігі (Сыбай-
лас жемқорлыққа қарсы қызмет) ережесімен 
Сыбайлас жемқорлыққа қарсы қызметке сы-
байлас жемқорлыққа қарсы іс-қимыл жөнінде-
гі уәкілетті органның функциялары, сондай-ақ 
Қазақстан халқының әл-ауқаты үшін сыбайлас 
жемқорлықты жою жөніндегі миссия бекітілген.

1 Қ-Ж. Тоқаев: Мемлекет басшысы сыбайлас жемқорлыққа қарсы күрес мәселелері жөнінде кеңес өткізді. 19 
тамыз 2020. // (Электpoндық pеcypc) https://www.akorda.kz/kz/events/akorda_news/meetings_and_sittings/memleket-
basshysy-sybailas-zhemkorlykka-karsy-kures-maseleleri-zhoninde-kenes-otkizdi (өтiнiш беpген күнi 18.11.2020)

2 «Мемлекеттік басқару жүйесін жетілдіру жөніндегі шаралар туралы» Қазақстан Республикасы Пре-
зидентінің 2019 жылғы 13 маусымдағы № 12 Жарлығы // (Электpoндық pеcypc) http://adilet.zan.kz/kaz/docs/
U190000012U (өтiнiш беpген күнi 15.11.2020).

Осылайша, сыбайлас жемқорлыққа қарсы 
іс-қимыл жөніндегі уәкілетті орган және сы-
байлас жемқорлыққа қарсы қызмет Қазақстан 
Республикасының Мемлекеттік қызмет істері 
және сыбайлас жемқорлыққа қарсы іс-қимыл 
агенттігі қайта ұйымдастырылғаннан кейін 
бірыңғай тұлға ретінде әрекет етеді

Осыған байланысты Қазақстан Республи-
касы Сыбайлас жемқорлыққа қарсы іс-қимыл 
агенттігінің (Сыбайлас жемқорлыққа қар-
сы қызметтің) сыбайлас жемқорлыққа қарсы 
іс-қимыл жөніндегі уәкілетті орган мәртебесін 
алуын ескере отырып, Заңның 1-бабының 10) 
тармақшасына, 19-бабының 1-тармағына және 
21-бабына тиісті өзгерістер мен толықтырулар 
енгізу ұсынылады.

2.	 Қазақстан Республикасы Конституци-
ясының 83 - бабына сәйкес мемлекет атынан 
Қазақстан Республикасының аумағында заң-
дылықтың сақталуына жоғары қадағалауды жү-
зеге асыратын негізгі құқық қорғау органы-про-
куратураның рөлі заңда жеке айқындалмаған.

«Прокуратура туралы» Заңның 20-бабына 
және 37-бабының 3) тармақшасына сәйкес про-
куратура органдарына осы органдардың өза-
ра іс-қимылын, өзара ақпарат алмасуды және 
ортақ міндеттерді іске асыру кезінде олардың 
іс-әрекеттерінің келісілуін қамтамасыз ету 
мақсатында құқық қорғау және өзге де мем-
лекеттік органдардың заңдылықты, құқықтық 
тәртіпті және қылмысқа қарсы күресті қамта-
масыз ету жөніндегі қызметін үйлестіруді жү-
зеге асыру бойынша өкілеттіктер берілген.

Бас Прокурор Қазақстан Республикасы 
Бас прокуратурасы жанындағы Заңдылықты, 
құқықтық тәртіпті және қылмысқа қарсы 
күресті қамтамасыз ету жөніндегі үйлестіру 
кеңесінің төрағасы болып табылады.

Сондай-ақ, Мемлекет басшысының сы-
байлас жемқорлыққа қарсы күрес мәселелері 
жөніндегі кеңесте Қазақстан Республикасы-
ның Бас прокуратурасына (Сыбайлас жемқор-
лыққа қарсы қызметпен қатар) «Сыбайлас 
жемқорлыққа қарсы лайықты бастамалары 
жоқ пассивті басшылар» туралы баяндауды 
тапсырғанына назар аударған жөн»3.

Осыған байланысты заңдылықты, 
құқықтық тәртіпті және қылмысқа қарсы күре-
сті қамтамасыз ету саласындағы үйлестіруші 
рөлді ескере отырып, салалық Заңда Қазақстан 
Республикасы прокуратурасының сыбайлас 

жемқорлыққа қарсы іс-қимыл саласындағы 
нақты функциялары мен өкілеттіктерін жеке 
айқындау ұсынылады.

3. Бүгінгі таңда елімізде сыбайлас жемқор-
лық байланысты қылмыстардың өсіп отырғаны 
байқалады. Жалпы қылмыстардың жасалуы, 
себептері және т.б. мән-жайларды зерттеу үшін 
белгілі бір әдіс-тәсілдерді қолдану керек. Бұл 
ретте қоғамның (азаматтың) өмірдің түрлі сала-
сында жемқорлық қылмыстың көп болатын тұ-
сын анықтау, оны тудыратын жағдайлар мен се-
бептерді барынша айқындау – маңызды мәселе.

Біз бұл жерде профессор С.М. Рахметов-
тың «Азаматтық институттар – бұл билік ор-
гандары бағаламайтын сыбайлас жемқорлыққа 
қарсы қуатты ресурс. Нақ осы азаматтық қоғам 
институттары мемлекеттік сыбайлас жемқор-
лыққа қарсы саясаттың нақты тиімділігі тура-
лы дәйекті ақпараттың келіп түсуін, билік пен 
қоғам арасындағы кері байланыс тетігін қолда-
уды, билікті оның беделін түсіретін шенеунік-
терден тазартуды қамтамасыз етуге және сы-
байлас жемқорлық көріністеріне төзбеушілікті 
қалыптастыруға жәрдемдесуге қабілетті» де-
ген пікірін толығымен қолдаймыз [2, 54-б.].

Мемлекеттік құқықтық статистика дерек-
теріне сәйкес 2019 жылы 1935 (2018 жылы 
- 2643) мемлекеттік қызмет пен мемлекет-
тік басқару мүдделеріне қарсы сыбайлас 
жемқорлық және өзге де қылмыстық құқық 
бұзушылық тіркелді, оның ішінде: лауазым-
дық өкілеттіктерін теріс пайдалану – 283 (521); 
билікті немесе лауазымдық өкілеттіктерін асы-
ра пайдалану – 239 (282); пара алу – 649 (925); 
пара беру – 440 (381); парақорлыққа делдал 
болу – 44 (98); кәсіпкерлік қызметке заңсыз 
қатысу – 18 (10); заңды кәсіпкерлік қызметке 
кедергі келтіру – 3 (0).

2020 жылдың 7 айында 1371 (2019 жыл-
дың 7 айында - 1682) Мемлекеттік қызмет 
пен мемлекеттік басқару мүдделеріне қарсы 
сыбайлас жемқорлық және өзге де қылмы-
стық құқық бұзушылық тіркелді, оның ішін-
де: лауазымдық өкілеттікті асыра пайдала-
ну – 131 (270); билікті немесе лауазымдық 
өкілеттікті асыра пайдалану – 221 (304); пара 
алу – 495 (499); пара беру – 350 (306); па-
рақорлыққа делдал болу – 32 (45); кәсіпкер-
лік қызметке заңсыз қатысу – 9 (13); заңды 
кәсіпкерлік қызметке кедергі жасау – 0 (1)4.

Сыбайлас жемқорлық өмірдің барлық әле-

3 Қ-Ж. Тоқаев: Мемлекет басшысы сыбайлас жемқорлыққа қарсы күрес мәселелері жөнінде кеңес өткізді. 
19 тамыз 2020. // (Электpoндық pеcypc)https://www.akorda.kz/kz/events/akorda_news/meetings_and_sittings/memleket-
basshysy-sybailas-zhemkorlykka-karsy-kures-maseleleri-zhoninde-kenes-otkizdi (өтiнiш беpген күнi 18.11.2020).

4 Қазақстан Республикасы Бас прокуратурасының Құқықтық статистика және арнайы есепке алу 
жөніндегі комитетінің ақпараттық сервисі, «тіркелген қылмыстық құқық бұзушылықтар туралы» №1-М 
есеп нысаны», // (Электpoндық pеcypc)  https://qamqor.gov.kz/portal/page/portal/POPageGroup/Services/
Pravstat?_piref36_258157_36_223082_223082.__ora_navigState=eventSubmit_doSearch%3D%25D0%259F%
25D0%25BE%25D0%25B8%25D1%2581%25D0%25BA%26p_YEAR%3D2019%26p_MONTH%3D07%26p_
AREA%3D190000%26p_REG%3D1900__%26p_DEP%3D000%26page%3Dmode_report%26currPage%3D1&_pir
ef36_258157_36_223082_223082.__ora_navigValues= (өтiнiш беpген күнi 18.11.2020).

уметтік маңызды салаларына (білім беру (ба-
ланы балабақшаға орналастырудан бастап), 
денсаулық сақтау, әлеуметтік қорғау, Эконо-
мика, Мемлекеттік мүлік, еңбек, Құрылыс, 
Құқық қорғау қызметі, сот төрелігі және т.б.) 
әсер еткен қоғам, әдетте, қатаң және кешен-
ді шараларды (Конституциялық, халықара-
лық-құқықтық, қылмыстық-құқықтық, ақпа-
раттық және т. б.) қолдануды талап етеді. 
Сыбайлас жемқорлықтың алдын алуға бағыт-
талған тиімді шаралардың бірі азаматтар-
дың санасын сыбайлас жемқорлыққа қарсы 
мінез-құлық мәдениетін қалыптастыру үшін 
ынталандыру болуы мүмкін.

Осыған байланысты, мемлекеттік қы-
зметшілердің Әдеп кодексін енгізудің ал-
дыңғы оң тәжірибесіне сүйене отырып, сы-
байлас жемқорлыққа қарсы Әдеп кодексін 
енгізу ұсынылады. Осы Кодексті енгізудің 
артықшылығы сыбайлас жемқорлыққа қар-
сы стандарттарға қарағанда, оны сақтау бар-
лық адамдар үшін міндетті болып табылады. 
Ол іс жүзінде сыбайлас жемқорлық құқық 
бұзушылықтар жасауға ықпал еткен іс-әре-
кеттерге (әрекетсіздікке) барлық шектеулер 
мен тыйымдарды өзіне алуы тиіс (оның ішін-
де Пара беру немесе уәде беру және (немесе) 
пара беру/уәде беру бойынша іс-әрекеттер сы-
байлас жемқорлыққа қарсы этиканы бұзу бо-
лып табылатынын көздеуі тиіс).

Бұған қоса Г.А. Сатаров «мемлекеттік қы-
зметкер құқықпен белгіленген және мәдениет 
пен әдеп нормаларының қоғаммен мақұлдана-
тын мақсаттары арқылы шешім қабылдануы 
тиіс. Сыбайлас жемқорлық осы мақсаттар 
лауазымды тұлғаның пайдакүнемдік әрекеті 
ретінде жүзеге асуында басталады» [2, 27-б.] 
дейді. Сонымен бірге, сыбайлас жемқорлық 
қызмет мүдделерінің әдеп нормасын бұзу бо-
лып табылады деп тұжырымдайды.

Айта кетейік, Заңның 10-бабының 2-тар-
мағына сәйкес сыбайлас жемқорлыққа қарсы 
стандарттарды жұртшылықтың қатысуымен 
мемлекеттік органдар, ұйымдар мен квази-
мемлекеттік сектор субъектілері әзірлейді 
және олар заңнаманы әзірлеу кезінде және 
құқық қолдану практикасында ескеріледі.

Сыбайлас жемқорлыққа қарсы Әдеп ко-
дексін бұзғаны үшін сыбайлас жемқорлық 
субъектісі жасалған құқық бұзушылықтың 
ауырлығына қарай Қазақстан Республи-
касының заңдарында көзделген азамат-
тық-құқықтық, тәртіптік, әкімшілік, қылмы-
стық жауаптылықта болады. Сонымен қатар, 

заңда меншік нысанына қарамастан, сыбай-
лас жемқорлыққа қарсы іс-қимыл жөніндегі 
барлық субъектілер мен ұйымдардың кодексті 
белсенді түрде насихаттау жөніндегі норманы 
көздеу, сондай-ақ осы Кодекстің мәтінін мем-
лекеттік органдардың, квазимемлекеттік сек-
тордың және өзге де ұйымдардың фойесінде 
көру үшін ыңғайлы жерлерде маңдайша жазу-
ды көздейтін норманы енгізу орынды болмақ.

Аталған ұсыныс Сыбайлас жемқорлыққа 
қарсы стратегиямен (парасаттылық және сы-
байлас жемқорлықты қоғамдық қабылдамау 
ахуалын жасау бөлігінде) және Қазақстан Ре-
спубликасы Президентінің Сыбайлас жемқор-
лыққа қарсы іс-қимыл мәселелері жөніндегі 
тапсырмаларымен толық сәйкес келетінін 
жеке атап өту қажет5. 

Атап айтқанда, Мемлекет Басшысы Қа-
сым-Жомарт Тоқаев 2019 жылғы 20 мамы-
рдағы сыбайлас жемқорлыққа қарсы күрес 
мәселелері жөніндегі кеңесте: «Шараларды 
постфактумнан кейін емес, кешенді және жүй-
елі алдын алу тетіктерін әзірлеу қажет» деп 
мәлімдеді, сондай-ақ әділет және білім беру 
министрліктеріне «құқықтық жалпы оқыту, 
әсіресе сыбайлас жемқорлыққа қарсы заңна-
ма нормалары бойынша жұмысты күшейтуді 
тапсырды. Ерте жастан бастап азаматтарға 
сыбайлас жемқорлыққа қарсы мәдениеттің 
негіздерін үйрету» туралы айтып өтті6.

Барлық азаматтардың өзін-өзі тануына 
ықпал ету арқылы сыбайлас жемқорлыққа 
қарсы мінез-құлықты ынталандыру, біздің ой-
ымызша, парасаттылыққа тәрбиелеуге және 
көп пайда әкелуге (сыбайлас жемқорлық 
құқық бұзушылық жасағаннан кейін іс-әре-
кеттен кейінгі шаралар қабылдаудан гөрі), 
оның ішінде жасалған сыбайлас жемқорлық 
құқық бұзушылықтардың салдарларынан 
көп миллиардтық материалдық залал, сон-
дай-ақ мемлекет пен қоғам мүдделеріне өзге 
де залал түрінде қорғауға көмектеседі. Сон-
дай-ақ, сыбайлас жемқорлыққа қарсы этика 
мен мінез-құлық мәдениетін дамытпайынша, 
олармен байланысты қағидаттарды әркімнің 
санасында орнықты бекітпей, сыбайлас 
жемқорлықты жою жөніндегі мақсатқа қол 
жеткізілмейтіндігін атап өткен жөн.

4. Мемлекеттік қызмет жүйесіндегі сы-
байлас жемқорлықтың алдын алу мен жо-
лын кесудің тағы бір проблемасы «телефон 
құқығы» деп аталады, онда жоғары деңгейдегі 
шенеуніктер төменгі деңгейдегі шенеуніктер-
ге түрлі өтініштер жасайды. Өзінің лауазым-

5 «Қазақстан Республикасының 2015-2025 жылдарға арналған сыбайлас жемқорлыққа қарсы стратегиясы 
туралы» Қазақстан Республикасы Президентінің 2014 жылғы 26 желтоқсандағы № 986 Жарлығы // (Электpoн-
дық pеcypc) http://adilet.zan.kz/kaz/docs/U1400000986 (өтiнiш беpген күнi 15.11.2020).

6 Қ-Ж. Тоқаев: Қазақстан Президенті Қасым-Жомарт Тоқаевтың төрағалығымен сыбайлас жемқорлыққа 
қарсы іс-қимыл мәселелері жөнінде кеңес өтті. 20 мамыр 2019. // (Электpoндық pеcypc) https://www.akorda.kz/
kz/events/akorda_news/meetings_and_sittings/kazakstan-prezidenti-kasym-zhomart-tokaevtyn-toragalygymen-sybailas-
zhemkorlykka-karsy-is-kimyl-maseleleri-zhoninde-kenes-otti (өтiнiш беpген күнi 18.11.2020).

дық өкілеттікті асыра пайдаланудың негізгі 
тікелей объектісі ұғымын «мазмұны лауазым-
ды адамның өз өкілеттігін занда белгіленген 
шекте орындауын көрсететін қоғамдық қаты-
настар» арқылы сипаттауға болады [3, 29-б.]. 
Яғни, билікті не өкілеттікті асыра пайдалану-
дың әрекеттері.

«Караван» газетіне берген сұхбатында от-
ставкадағы судья, 3-ші сыныпты мемлекеттік 
әділет кеңесшісі Мұхамеджан Пакирдинов 
қаралып отырған мәселе бойынша «телефон 
құқығы» анықтамасы заңнамада жоқ, ал ха-
лықтың осылай атайтыны-қызмет бабын теріс 
пайдалану немесе билікті асыра пайдалану» 
деп түсіндірді. Бұл ретте, мемлекеттік қызмет-
шінің мінез-құлқы «өтініш білдірген адамның 
жеке басына тікелей байланысты. Егер бұл 
жоғары басшы болса, онда өтініш нұсқау не-
месе тапсырмаға айналады. Бұл жағдайда үн-
деу жасырынады, олар: «заңға қараңыз және 
әділетті шешім қабылдаңыз» дейді..». «Бір 
сөзбен айтқанда, бұл мемлекеттік қызметте 
болды және бар»7.

Бір қарағанда зиянсыз өтініш, шын мәнін-
де, заңды бұзу, белгіленген рәсімдерді бұзу 
және лоббистік адамның мүддесі үшін шешім 
қабылдау «тапсырмасы» болып табылады.  

Бұдан басқа, мұндай мінез-құлық жоға-
ры тұрған өкілдер мен билік органдарына, 
Қазақстан Республикасы Конституциясының 
14-бабында кепілдік берілген заң үстемдігіне, 
баршаның заң мен сот алдында теңдігі прин-
ципіне деген сенімге нұқсан келтіреді. Со-
нымен қатар, жоғары тұрған лауазымды адам 
өзінің мінез-құлқымен бейтараптықтың, әділ-
діктің, риясыздықтың, жеке тұлғаның ар-на-
мысы мен абыройына құрметпен қараудың 
үлгісі болуға тиіс.

Қазақстан Президенті Қасым-Жомарт 
Тоқаев жұртшылық өкілдерімен кездесу-
лердің бірінде (2019 жылғы 27 сәуірдегі): 
«Әділеттілік – бұл қызмет жағдайы мен әле-
уметтік мәртебесіне қарамастан, барлық аза-
маттардың заң алдындағы теңдігі. Бұл заңның 
үстемдігі8.

Баяндалғанды, сондай-ақ осындай тапсы-
рмалар проблеманы лоббистік тұлғалардың 
пайдасына шешу туралы тікелей көрсетпей 
жабық сипатта болатынын ескере отырып, 
Заңның 12-бабының 1-тармағын мынадай 
мазмұндағы 5) тармақшамен толықтыру ұсы-
нылады: «Жоғары тұрған лауазымды адам-
ның, өзге де мемлекеттік органдар мен ұй-
ымдар басшыларының өтініштерін, ауызша 

тапсырмаларын немесе нұсқауларын белгілен-
ген рәсімдерді және Қазақстан Республикасы 
заңнамасының өзге де нормаларын бұза оты-
рып орындау, сол сияқты келіп түскен өтініш, 
ауызша тапсырма немесе нұсқау туралы тіке-
лей басшысын уақтылы хабардар етпеу».

Мұндай норманы Заңның 12-бабына ен-
гізу («Сыбайлас жемқорлыққа қарсы шекте-
улер») қысымға ұшыраған адам үшін оның 
жоғары тұрған лауазымды адамның заңсыз 
өтініштерін, нұсқаулары мен тапсырмаларын 
орындаудан неғұрлым батыл бас тартуына, 
демек, «телефон құқығының» теріс практи-
касының жолын кесуге ықпал етеді. Заңның 
12-бабының 4-тармағына сәйкес сыбайлас 
жемқорлыққа қарсы шектеулерді сақтамау, 
қылмыстық жазаланатын іс-әрекет және 
әкімшілік құқық бұзушылық белгілері бол-
маған жағдайларда, мемлекеттік қызметті не-
месе өзге де тиісті қызметті тоқтату үшін не-
гіз болып табылады.

5. Заңның 16-бабының 2-тармағын-
да кәсіпкерлік субъектілері үшін сыбайлас 
жемқорлықтың алдын алу жөніндегі стандарт-
тарды кәсіпкерлік субъектілерінің бірлестік-
тері (қауымдастықтары, одақтары) әзірлеуі 
және қабылдауы мүмкін екендігі көзделген.

Бұл норма тиімсіз, себебі міндетті емес 
сипатқа ие, сондай-ақ субъект ретінде «Ата-
мекен» Қазақстан Республикасының Ұлттық 
кәсіпкерлер палатасын көздемейді. 

Сонымен қатар, 2013 жылғы 4 шілдедегі 
«Қазақстан Республикасының Ұлттық Кәсіп-
керлер палатасы туралы» Заңның 1 – бабының 
2) тармақшасына және 4-бабының 2-тармағы-
на сәйкес Қазақстан Республикасының Ұлт-
тық Кәсіпкерлер Палатасы (бұдан әрі-ұлттық 
палата) – кәсіпкерлік бастаманы іске асыру 
және бизнес-қоғамдастық пен Қазақстан Ре-
спубликасының мемлекеттік билік органдары 
арасындағы өзара тиімді әріптестікті дамыту 
үшін қолайлы құқықтық, экономикалық және 
әлеуметтік жағдайларды қамтамасыз ету, сон-
дай – ақ дара кәсіпкерлер және (немесе) заңды 
тұлғалар бірлестіктерінің қызметін қауымда-
стық (одақ) (бұдан әрі-қауымдастық (одақ) 
нысанында ынталандыру және қолдау мақса-
тында құрылған, кәсіпкерлік субъектілерінің 
одағын білдіретін коммерциялық емес ұйым.

Ұлттық палата оған Қазақстан Респу-
бликасының заңнамасына сәйкес тіркелген 
(есептік тіркеуден өткен) кәсіпкерлік субъек-
тілерінің міндетті мүшелігі қағидаты бойын-
ша құрылады.

7 Интернет портал газеты «Караван». Статья «Ни одного чиновника в Казахстане не привлекли к от-
ветственности за телефонное право – Пакирдинов». Автор: Олег Губайдулин // (Электpoндықpеcypc) https://
www.caravan.kz/gazeta/ni-odnogo-chinovnika-v-kazakhstane-ne-privlekli-k-otvetstvennosti-za-telefonnoe-pravo-
pakirdinov-389962/ (өтiнiшбеpгенкүнi 18.11.2020)

8 Tengrinews.kz. Токаев: Токаев: справедливость - это равенство всех граждан перед законом // (Электpoн-
дықpеcypc) https://tengrinews.kz/kazakhstan_news/tokaev-spravedlivost-ravenstvo-grajdan-zakonom-368099/ (өтiнiш-
беpгенкүнi 18.11.2020)

2016 жылғы 16 маусымдағы съезде Ұлт-
тық палата отандық бизнестің алдыңғы қа-
тарлы халықаралық тәжірибеге негізделген 
сыбайлас жемқорлықтың алдын алу және 
оған қарсы іс-қимылдың қосымша тетіктерін 
тиімді іске асыруға және енгізуге бағытталған 
ерікті міндеттемелерін қамтамасыз етуге 
бағытталған «Сыбайлас жемқорлыққа қарсы 
іс-қимыл жөніндегі Қазақстан кәсіпкерлерінің 
хартиясын» қабылдады9.

Осыған байланысты, барлық Сыбайлас 
жемқорлыққа қарсы этиканы енгізу бойынша 
ұсыныстарды ескере отырып, Заңның 16-ба-
бының 2-тармағын алып тастау ұсынылады.

Қорытынды. Қазақстан Республика-

сында мемлекеттік тәуелсіздік жылдарында 
құқықтық реформаның бірнеше кезеңі жүзе-
ге асырылды, олардың негізгі жетістіктерінің 
бірі негізінен құқықтық мемлекеттің талапта-
рына жауап беретін сыбайлас жемқорлыққа 
қарсы заңнама болды. Осы саладағы халықа-
ралық стандарттарды имплементациялаудың 
проблемалық мәселелері шешілді.

Сонымен қатар, мемлекеттегі сыбайлас 
жемқорлыққа қарсы іс-қимылдың тиімділігі 
(тиімсіздігі) жүргізілген шағын зерттеу ба-
рысында анықталды, оның қорытындысы 
бойынша осы саладағы заңнаманы одан әрі 
жетілдіруге бағытталған нақты ұсыныстар 
тұжырымдалды.

9 Хартия предпринимателей Казахстана по противодействию коррупции// (Электpoндықpеcypc) https://
atameken.kz/uploads/content/files/%D0%A5%D0%B0%D1%80%D1%82%D0%B8%D1%8F%20%D0%BF%D1%80%
D0%BE%D1%82%D0%B8%D0%B2%D0%BE%D0%B4%D0%B5%D0%B9%D1%81%D1%82%D0%B2%D0%B8%
D1%8F%20%D0%BA%D0%BE%D1%80%D1%80%D1%83%D0%BF%D1%86%D0%B8%D0%B8.pdf (өтiнiш беp-
ген күнi 18.11.2020).

